
15 no yabr 1927 – Xalq ar tis ti, rəq qa sə Xu mar Rza qı zı Zül fü qa-
ro va (1927 – 2.7.2017) Ba kı da do ğu lub. Ope ra və Ba let Teat rı nın 
so lis ti, Döv lət Mah nı və Rəqs An samb lı nın ba let meys te ri olub. Ba kı 
Xo reoq ra fi  ya Mək tə bin də dərs de yib. 

15 no yabr 1933 – Ədə biy yat şü nas, pro fes sor Fi ru din Cə lal oğ lu 
Hü sey nov (1933 – 31.8.1986) ana dan olub. BDU-nun Fi lo lo gi ya fa-
kül tə si nə, Azər bay can ədə biy ya tı ta ri xi ka fed ra sı na rəh bər lik edib.

16 no yabr 1938 – Azər bay can teat rı nın gör kəm li nü ma yən də si, 
akt yor, re jis sor, Xalq ar tis ti Ab bas Mir zə Əb dül rə sul oğ lu Şə rif za də 
(9.3.1893 – 1938) rep res si ya ya mə ruz qa la raq gül lə lə nib. 

16 no yabr 1995 – Xalq ar tis ti Zem fi  ra Məm mə də li qı zı Əli ye va 
(25.12.1941 – 1995) və fat edib. Gən cə, Nax çı van teatr la rın da, Mil li 
Dram Teat rın da ça lı şıb, fi lm lər də çə ki lib.

16 no yabr 2021 – Əmək dar ar tist, ta nın mış akt yor Məc nun Sa-
lam oğ lu Ha cı bə yov (5.10.1935 – 2021) və fat edib.

16 no yabr 2021 – Ta nın mış hey kəl ta raş, Uk ray na nın Xalq rəs-
sa mı Sey fəd din Əli oğ lu Qur ba nov (19.10.1962 – 2021) və fat edib.

17 no yabr 1906 – Dün ya şöh rət li xal ça çı alim, de ko ra tiv sə nət 
us ta sı, Xalq rəs sa mı Lə tif Hü seyn oğ lu Kə ri mov (1906 – 9.9.1991) 
Şu şa da ana dan olub. “Azər bay can xal ça la rın da or na ment”, “Azər-
bay can xal ça sı” çox cild li yi və s. ki tab la rın müəl li fi  dir. L.Kə ri mo vun 
tə şəb bü sü ilə Ba kı da Xal ça Mu ze yi təş kil olu nub. 

17 no yabr 1933 – Əmək dar in cə sə nət xa di mi, piano çu Gü la rə 
Əziz qı zı Əli ye va (1933 – 27.7.1991) Ba kı da do ğu lub. “Dan ul du zu” 
inst ru men tal an samb lı nın qu ru cu su və rəh bə ri olub. “Şüş tər” rap-
so di ya sı, “Hu ma yun” süita sı, “Ba ya tı-kürd”, “Şur” fan ta zi ya la rı nın 
müəl li fi  dir. Mə də niy yət və İn cə sə nət Uni ver si te tin də Mu si qi nə zə riy-
yə si ka fed ra sı nın mü di ri olub.

17 no yabr 1954 – Əmək dar mə də niy yət iş çi si Zem fi  ra Ba ba qı zı 
Ba ba ye va (1954 – 20.7.2021) ana dan olub. “Azər bay can fi lm” ki nos-
tu di ya sın da iş lə yib. Ba kı Bə lə diy yə Teat rın da trup pa mü di ri olub.

17 no yabr 1978 – Əmək dar ar tist Sə məd Əmi ras lan oğ lu Ta ğı-
za də (1907–1978) və fat edib. Gən cə Döv lət Dram Teat rın da akt yor, 
trup pa mü di ri iş lə yib. 

17 no yabr 2006 – Xalq ar tis ti Gül şən Ağa da daş qı zı Qur ba no va 
(19.12.1950 – 2006) və fat edib. 

18 no yabr 1990 – Ta nın mış akt yor Əf ra si yab Əli oğ lu Məm mə-
dov (19.3.1928 – 1990) və fat edib. “Qız mar gü nəş al tın da”, “Ko roğ-
lu”, “Də də Qor qud” və s. fi lm lər də çə ki lib.

18 no yabr 1994 – Gör kəm li teatr şü nas, pub li sist, Əmək dar mə-
də niy yət iş çi si Qu lam Məm məd oğ lu Məm məd li (25.3.1897 – 1994) 
və fat edib.

18 no yabr 2000 – Gör kəm li bəs tə kar, Xalq ar tis ti Emin Sa bi toğ-
lu (Mah mu dov; 2.11.1937 – 2000) və fat edib. Mu si qi li ko me di ya la-
rın, po pul yar mah nı la rın müəl li fi  dir, çox say lı fi lm lə rə (“Bi zim Cə biş 
müəl lim”, “Gün keç di”, “Də də Qor qud”, “Onun bə la lı sev gi si”, “İs tin-
taq” və s.) mu si qi ya zıb.

18 no yabr 2023 – Xalq rəs sa mı, hey kəl ta raş Akif İz zə tul la oğ lu 
Əs gə rov (1.5.1940 – 2023) və fat edib. Azər bay can Döv lət Rəs sam-
lıq Aka de mi ya sı nın pro fes so ru olub.

19 no yabr 1907 – Xalq ar tis ti Kse ni ya Lvov na Ba bi çe va (1907–
1984) ana dan olub. 1938-ci il dən Azər bay can Döv lət Rus Dram 
Teat rın da akt ri sa ki mi fəaliy yət gös tə rib.

19 no yabr 1915 – Bəs tə kar, tar zən Hö kü mə Yu sif qı zı Nə cə fo-
va (1915–2002) Ba kı da ana dan olub. “Kaş ki, gö zəl ol ma yay dım”, 
“Cey ran ba la sı” və s. po pul yar mah nı la rın müəl li fi  dir. 

19 no yabr 1934 – Ta nın mış ar xeoloq, ta rix üz rə fəl sə fə dok to ru, 
Qo bus tan abi də lə ri nin təd qi qat çı sı Fi ru zə Məm mədr za qı zı Mu ra-
do va (1934 – 16.1.2024) Ba kı da ana dan olub.

19 no yabr 1935 – Dil çi alim, AMEA-nın müx bir üz vü Zem fi  ra Na-
dir qı zı Ver di ye va (1935 – 8.11.2010) ana dan olub. Ger man dil lə ri 
üz rə elm lər dok to ru ol muş ilk azər bay can lı alim dir. Xa ri ci Dil lər İns-
ti tu tu nun (in di ki Azər bay can Dil lər Uni ver si te ti) rek to ru olub.

19 no yabr 1946 – Po pul yar mü ğən ni Hü sey na ğa Məm məd oğ-
lu Ha dı yev (1946 – 12.1.1994) Ba kı da do ğu lub. “Dan ul du zu” an-
samb lı nın so lis ti olub.

19 no yabr 2022 – Əmək dar mə də niy yət iş çi si, teatr xa di mi Na tiq 
Məm məd oğ lu Gül məm mə dov (10.6.1955 – 2022) və fat edib.

Dünya  
15 no yabr 1862 – Al man ya zı çı sı, ədə biy yat üz rə No bel mü ka fa-

tı (1912) laureatı Ger hart Haupt man (Ger hart Jo hann Ro bert Haupt-
mann; 1862 – 6.6.1946) ana dan olub. “At lan ti da”, “Ka bus” ro man la rı nın, 
“Tən ha lar”, “Ka sıb Hen rix”, “Qış bal la da sı” və s. pyes lə rin müəl li fi  dir.

16 no yabr 1895 – Al man bəs tə ka rı və di ri jo ru, mu si qi nə zə riy yə çi si 
Paul Hin de mit (Paul Hin de mith; 1895 – 28.12.1963) ana dan olub.

17 no yabr 1895 – Məş hur rus fi  lo so fu, in cə sə nət nə zə riy yə çi si 
Mi xail Bax tin (1895–1975) ana dan olub.

18 no yabr 1786 – Al man bəs tə kar və mu si qi şü na sı Karl Ma ria 
fon Ve ber (Carl Ma ria von We ber; 1786–1826) ana dan olub.

18 no yabr 1860 – Pol yak bəs tə ka rı və piano çu su İq na si Pa de-
revs ki (Ig nacy Pa de re wes ki; 1860–1941) ana dan olub.

18 no yabr 1927 – Ru si ya ki no re jis so ru, sse na rist, SS Rİ Xalq 
ar tis ti El dar Rya za nov (1927 – 30.11.2015) ana dan olub. Film lə ri: 
“Av to mo bil dən qo run!”, “Qə ri bə tə sa düf və ya hə mi şə tə miz lik də”, 
“İş də mə həb bət ma cə ra sı”, “İki nə fər üçün vağ zal” və s.

19 no yabr 1528 – İn ti bah döv rü nün ital yan rəs sa mı Paolo Ve ro-
ne ze (Paolo Ve ro ne se-Cag liari; 1528–1588) ana dan olub.

19 no yabr 1900 – Al man ya zı çı sı, in cə sə nət və ədə biy yat nə-
zə riy yə çi si An na Ze gers (An na Seg hers – əsl adı Netty Reiling; 
1900–1983) ana dan olub. Əsər lə ri: “Fev ral da yol”, “Öl müş qız la rın 
gə zin ti si”, “Dar ağa cın da işıq” və s.

19 no yabr 1903 – Məş hur ba let meys ter və pe da qoq, SS Rİ Xalq 
ar tis ti Asaf Mi xay lo viç Mes se rer (1903–1992) ana dan olub.

Hazırladı: V.Orxan

15 – 19 noyabrXatirə təqvimi

“İn san la ra hür riy yət, mil lət lə rə is tiq lal” dü şün cə si ilə dün ya nın 
mü tə fək kir si ya si xa dim lə ri ara sın da xü su si yer tu tan Azər bay-
ca nın müs tə qil lik mü ca hi di Mə həm məd Əmin Rə sul za də nin 
(1884–1955) bu il ana dan ol ma sı nın 140 il lik yu bi le yi dir.

Tür ki yə nin pay tax tı An ka ra da kı 
Mə həm məd Əmin Rə sul za də adı-
na Ana do lu li se yi 30 il dən çox dur 
fəaliy yət gös tə rir. Yal nız Rə sul-
za də nin adı nı yox, həm də onun 
ön dər lik ru hu nu da şı dı ğı üçün bu 
mək tə bin şa gird lə ri bi lik gös tə ri ci-
lə ri nə gö rə ilk sı ra lar da yer alır lar.  

Li se yin di rek to ru Tay lan Ka ya 
türk mil li-mə nə vi də yər lə ri nin fəal 
təb li ğat çı sı dır. Beş il dir bu mək-
tə bə rəh bər lik edir. Tay lan Ka ya 
bun dan ön cə də Rə sul za də ni 
Azər bay can Xalq Cüm hu riy yə ti-
nin qu ru cu la rın dan bi ri ola raq ta-
nı dı ğı nı de yir və li se yin di rek to ru 
ki mi ilk ola raq Rə sul za də gu şə si 
təş kil edib: “Açı lı şa mil lət və kil-
lə ri ni, Azər bay ca nın Tür ki yə də ki 
sə fi  ri ni, sə fi r li yin nü ma yən də lə ri ni 
ça ğır dıq, gə lib iş ti rak et di lər”. 

Am ma mək tə bin yer ləş di yi bi-
na zəl zə lə yə da vam sız ti ki li lər 
si ya hı sın da ol du ğu üçün 2021-ci 
il də təh sil oca ğı baş qa bir ye rə 
kö çü rü lüb. Bi na sö kü lüb və ilin 
əv və lin dən in şaata baş la nı lıb. 

Tay lan Ka ya: “Mü vəq qə ti ola-
raq yer ləş di yi miz mək təb də 
Rə sul za də gu şə si ni qur maq 
müm kün ol ma dı, am ma bu ra da 
Azər bay ca nın Tür ki yə də ki Sə-
fi r li yi nin dəs tə yi ilə Azər bay can 
ota ğı ya ra dı lıb. Bu ra da Azər bay-
ca nın ta nın mış ya zı çı və şair-
lə ri nin, şəx siy yət lə ri nin fo to la rı 
da yer alır. Mək tə bi mi zin ye ni 
bi na sı nın in şaat iş lə ri isə ba şa 
çat maq üz rə dir, çox mo dern və 
gö zəl bir bi na in şa edi lib. İki-üç 
ay ər zin də öz bi na mı za qa yı da-
ca ğıq, o za man Rə sul za də adı-
na ye ni dən qu ra ca ğı mız gu şə də 
Azər bay can ota ğın dan da nü mu-
nə lər yer ləş dir mə yi dü şü nü rük”.

Tay lan Ka ya hər il Rə sul za də-
nin adı ilə bağ lı la yi hə lər hə ya ta 
ke çir dik lə ri ni de yir: “Bu  il Rə sul-
za də nin 140 il li yi ilə bağ lı Azər-
bay can Pre zi den ti İl ham Əli ye vin 
ver di yi sə rən cam dan çox məm-
nun ol duq. Hər il Rə sul za də nin 
xa ti rə si nə həsr olu nan la yi hə lər 
ic ra edi rik. Bu də fə öz mək tə bi-
mi zə qa yıt dıq dan və Rə sul za də 
gu şə si ni qur duq dan son ra möh-
tə şəm bir açı lış edə cə yik. Açı lı şa 
hər iki öl kə nin təh sil na zir lə ri ni, 
Azər bay ca nın mil lət və kil lə ri ni, 
Rə sul za də nin Tür ki yə də qur du-
ğu Azər bay can Kül tür Mər kə-
zi nin nü ma yən də lə ri ni, tə bii ki, 
me dianı da də vət elə mək fi k rin-
də yik. Azər bay can la əla qə lə ri-
mi zi ge niş lən dir mə yə ça lı şı rıq. 
Də fə lər lə sə fi r və sə fi r lik nü ma-
yən də lə ri mək tə bi mi zə gə lib lər. 

Ye ri gəl miş kən, mək tə bi mi zin 
ye ni bi na sı nın ti kin ti si nin sü rət-
lən di ril mə si ilə bağ lı gös tər di yi 
diq qə tə gö rə sə fi r Rə şad Məm-
mə do va tə şək kür edi rik”.

Rə sul za də adı na Ana do lu li-
se yin şa gird lə ri ali mək təb lə rə 
qə bul da, olim piada lar da, bi lik 
ya rış la rın da yük sək gös tə ri ci lə rə 
nail olur lar. Di rek tor bu nun sir ri-
ni şa gird lə rə sər bəst lik ve ril mə si 
ilə əla qə lən di rir: “Ali mək təb lə rə 
ha zır la nan gənc lər se çim yo lu 
ilə li se yi mi zə qə bul edi lir. Bu il 27 
mə zu nu muz tibb üz rə uni ver si te-
tə qə bul ol du. 

Mək tə bi miz An ka ra nın qəl bi 
de yə cə yi miz yer lə rin dən bi rin də 
– Çu ku ram bar mə həl lə sin də ki 
Öy rət mən lər kü çə sin də dir. Bu 
mə ka nın ay rı ca bir cəl be di ci li yi-
nin ol ma sı da, fi k rim cə, şa gird lə-
ri mi zə ruh yük sək li yi ve rir”.

Tay lan Ka ya li sey şa gird lə ri nin 
so sial, mə də ni hə yat da, id man 
sa hə sin də də ak tiv ol duq la rı nı 
bil di rir: “Şa gird lə ri miz il çə (ra-
yon) bi rin ci lik lə rin də çox hal lar da 
ilk ye ri tu tur lar. Mu si qi klu bu muz 
var, onun fəaliy yə ti ilə bağ lı “TRT 
Mü zik”də proq ram lar da ya yım-
la nıb. “Qaf qaz” rəqs qru pu muz 
da fəal dır. Təd bir lə ri miz də Azər-
bay can rəqs lə ri çox rəğ bət lə 
qar şı la nır. 

Bun dan baş qa, Azər bay can 
və Tür ki yə nin Təh sil na zir lik lə-
ri iki öl kə ara sın da bir li yi ifa də 
edən şeir, rəsm və kom po zi si ya 
ya rış ma sı ke çir miş di, 3 no mi na-
si ya nın da qa li bi bi zim şa gird lə-
ri miz ol du. On la rın Azər bay ca na 
10 gün lük sə fə ri təş kil edil di, Şu-
şa ya da get miş di lər və çox zən-
gin təəs sü rat la dön dü lər”. 

Li se yin Türk dün ya sı ilə bağ-
lı rən ga rəng la yi hə lə ri nin də ol-
du ğu nu de yən di rek tor bu iş də 
Azər bay can əsil li müəl lim Mu rat 
Gü lə bə tə ki nin xü su si ro lu nu vur-
ğu la yır.

Mu rat Gü lə bə tə kin: “2007-ci 
il dən bu ra da ça lı şı ram. İlk gəl-
di yim də mək tə bi mi zin Azər bay-
can la əla qə lə ri ni öz üzə ri mə gö-
tür düm. 2015-ci il də həm ka rım 
Hay rı Ataş ilə  bə ra bər bir la yi hə 
hə ya ta ke çir dik. Ba kı Türk Ana-
do lu li se yin dən 20-dək müəl lim 
və şa gird lər gəl di, li se yi miz də 
təd bir lər təş kil edil di və bö yük 
ma raq la qar şı lan dı. Son ra biz  
2018-ci il də “Qar daş kö mə yi” 
ad lı bir la yi hə ic ra et dik, Ba kı ya, 
ora dan da Ağ ca bə di ra yo nun da 
məs kun la şan La çın ra yon Va ğa-
zin kənd or ta mək tə bi nə get dik. 
Çox xoş bir sə fər ol du. 

2021-ci il də “Türk Kül tür Ir ma-
ğı” ad lı (“ır mak” – çay) la yi hə mi zi 
on layn for mat da Azər bay can dan 
Sa bun çu ra yo nu 170 nöm rə li or-
ta mək təb, Ko so vo dan Ata türk 
li se yi, Qa qauz Ye rin dən (Mol do-
va) Sü ley man Də mi rəl li se yi – 4 
mək təb bir gə hə ya ta ke çir dik. 
La yi hə çər çi və sin də 20 şa gird, 
6 müəl lim lə Ko so va ya get dik. 

Son ra Qa qauz Ye ri nə, ke çən il 
ma yın 5-də isə di rek to ru muz, di-
gər bir müəl li mi miz və 7 şa gird lə 
bə ra bər Ba kı ya sə fər et dik. Ba kı 
Türk Ana do lu li se yin də bi zi çox 
gö zəl qar şı la dı lar. Şa gird lə ri miz lə 
Ba kı nın gör mə li yer lə ri ni gəz dik”.

Tay lan Ka ya: “Ba kı da qal dı-
ğı mız bir həf tə ər zin də ən gö zəl 
qo naq pər vər li yi gör dük. Qar da şı 
Qa ra bağ şə hi di olan bir va li deyn 
bi zi evi nə də vət et di. Şə hid ana-
sı nı zi ya rət et dik, xe yir-duası nı al-
dıq. Bir söz lə, Azər bay can da əs la 
unut ma ya ca ğı mız  xoş xa ti rə lər 
ya şa dıq. Bir həf tə son ra da Azər-
bay can dan mək tə bi mi zə şa gird lər 
gəl di. On la rı An ka ra da gəz dir dik, 
o cüm lə dən Anıt qəb ri – Ata tür kün 
mav zo le yi ni zi ya rət et dik”.

Tay lan Ka ya he sab edir ki, Tür-
ki yə ilə Azər bay can Türk dün ya-
sı nın lo ko mo ti vi ol du ğu üçün iki 
öl kə ara sın da kı əla qə lər ilk növ-
bə də təh sil va si tə si lə, uşaq la rın 
ün siy yət lə ri nə ti cə sin də güc lə-
nər və bu çox yax şı ör nək ro lu nu 
oy na yar: “Son dö nəm lər də Azər-
bay can da kı mək təb lər lə əla qə lər 
qu ra bil mi şik və bu nun da vam 
et mə si ni ar zu edi rik. Mə sə lən, 
“Şə hi din şə hi dim dir” ad lı la yi hə 
ic ra et mək, bu la yi hə çər çi və sin-
də II Qa ra bağ sa va şı şə hid lə ri-
nin, ya xud qa zi lə ri nin öv lad la rı nı 
Tür ki yə yə də vət edib, mək tə bi-
miz lə, öl kə miz lə ta nış et mək is-
tər dik. Bu la yi hə nin hə ya ta keç-
mə si üçün xərc lə ri də özü müz 
qar şı la ma ğa ha zı rıq”. 

Di rek tor Tür ki yə Mil li Təh sil Na-
zir li yi nə təq dim edə cək lə ri la yi hə-
lə rin dən də bəhs et di: “İki il dir bu 
la yi hə üzə rin də iş lə yi rik. İs tər dik 
ki, 10-cu si nif şa gird lə ri mi zi dən 
10-u bir təd ris  dö nə mi ni, yə ni 

3-4 ayı Azər bay can da Ba kı Türk 
Ana do lu li se yin də, ikin ci dö nə-
mi də Azər bay can dan 10 şa gird 
təh sil müd də ti ni bi zim li sey də 
ke çir sin. Yə ni Av ro pa Bir li yi la yi-
hə si çər çi və sin də xa ri ci öl kə lər lə 
şa gird mü ba di lə proq ra mı ic ra 
olu nur. Ha zır da Ame ri ka da bir şa-
gir di miz var. Av ro pa öl kə lə rin dən 
də şa gird lər gə lib bu proq ram da 
iş ti rak edir, türk cə təh sil alır lar. 
Türk dün ya sı ilə nə dən be lə bir 
la yi hə müm kün  ol ma sın? Biz bu 
la yi hə ni ilk ola raq Azər bay can-
la real laş dır maq, son ra isə Türk 
dün ya sın da yay maq ar zu sun da-
yıq. Türk döv lət lə ri ara sın da si-
ya si, iq ti sa di, mə də ni sə viy yə də 
əla qə lə ri tən zim lə yən qu rum lar 
var, uni ver si tet lər ara sın da be lə 
fəaliy yət var, am ma li sey sə viy yə-
sin də be lə fəal bir qu rum yox dur”. 

BMT-nin nəz din də “Mo del Bir-
ləş miş Mil lət lər” (in gi lis cə: Mo del 
Uni ted Na tions, MUN) ad lı ye-
ni yet mə və gənc lə rin bir ləş di yi 
təh sil qu ru mun dan mi sal gə ti rən 

di rek tor bu nun Türk dün ya sın da 
tət biq olun ma sı nın müm kün lü-
yün dən də da nış dı: “MUN təh sil 
si mul ya si ya sın da hər öl kə dən 
mək təb li nü ma yən də lər se çi-
lir və on lar təh sil mə sə lə lə ri ilə 
bağ lı top lan tı lar ke çi rir lər. Bu la-
yi hə nin bən zə ri ni Türk dün ya sı 
şa gird lə ri ic ra edə bi lər lər. Türk 
Döv lət lə ri Təş ki la tı nın nəz din də 
be lə bir qu rum ya ra nar sa, gö-
zəl olar.  Şa gird lə ri mi zin də kö-
nül bağ la rı nın möh kəm lən mə si 
va cib dir. Bu nun la əla qə dar Tür-
ki yə nin Təh sil, Mə də niy yət və 
Tu rizm na zir lik lə ri ilə da nış mı-
şıq. İlk ola raq öz mək tə bi miz dən 
baş la maq niy yə tin də yik...”. 

Mu rat müəl lim isə mək təb də 
qu ru lan Türk dün ya sı top lu lu-
ğun dan bəhs et di: “Bu, ümum-
türk ta ri xi, mə də niy yə ti, ədə-
biy ya tı və mu si qi si ilə bağ lı bir 
la yi hə dir. Buil ki təd ris ilin də di-
rek tor mə nim dərs proq ra mı ma 
türk dü şün cə ta ri xi dər si ni də 
əla və et di. Şa gird lə ri mə tap şı-
rıq ver dim ki, hə rə niz bir türk 
xal qı nın mil li mu si qi si ni öy rə-
nib səs lən di rin. Azər bay can da 
ana la rı mız kör pə lə ri nə “lay-lay”, 
Tür ki yə də “nin ni” oxu yur, bəs 
qa zax, qır ğız, öz bək, di gər türk 
xalq la rı uşaq la rı na nə oxu yur? 
Gənc lə ri mi zə Üze yir Ha cı bəy li-
nin mu si qi si ni, Rə şid Beh bu do-
vun oxu du ğu mah nı la rı din lət di-
ri rəm. Li se yi mi zin adı nı da şı dı ğı 
Rə sul za də nin xa ti rə si ni də ya-
şa dı rıq. Onun anım və do ğum 
gün lə rin də mə za rı nı zi ya rət 
edi rik. Niy yə ti miz mil li ruh an la-
yı şı nı gənc lə rə də rin dən öy rət-
mək dir”.

Mehparə Sultanova
Ankara

“Niyyətimiz milli ruh anlayışını
gənclərə dərindən öyrətməkdir”

Ankaradakı Rəsulzadə adına Anadolu liseyinin direktoru: “Türk dünyası şagirdləri üçün 
BMT-nin model layihəsinin bənzərini hazırlamışıq”

So yuq pa yız ax şam la rı nın bi rin də 
Av ro pa nın fü sun kar öl kə lə rin dən 
olan İs veç rə nin Ba zel şə hə-
rin də Azər bay can mu si qi si nin 

hə zin sə da la rı ürək lə ri qız dı rıb. 
Azər bay can lı or qan ifa çı sı, bey nəl-
xalq mü sa bi qə lər laureatı Şə fəq 
Ab dul la ye va və ka man ça ifa çı sı, 
bey nəl xalq mü sa bi qə lər laureatı 
Mə di nə Şah gəl di ye va Azər bay-
ca nın Dost la rı As so siasi ya sı nın 
(İs veç rə) təş ki lat çı lı ğı, Dias por la İş 
üz rə Döv lət Ko mi tə si nin dəs tə yi ilə 
“Mü qəd dəs Ruh” ka to lik kil sə sin də 
kon sert proq ra mı ilə çı xış edib lər.

Kon ser tin əsas özəl li yi or qan və ka-
man ça nın ifa sın da möh tə şəm səs lən-
mə nin, ahən gin və har mo ni ya nın din-
lə yi ci lə rə təq dim edil mə si idi. Hər il 
“Kla vier-Or gel fes ti val”ının ke çi ril di yi bu 
kil sə də ilk də fə ola raq Av ro pa nın şah 
alə ti he sab olu nan or qa nın uni kal səs im-
kan la rı ilə vəh dət də Azər bay can ka man-
ça sı nın sə da la rı al tın da rən ga rəng mu si-
qi əsər lə ri səs lən di ri lib. 

Ba kı Mu si qi Aka de mi ya sın da təh sil 
al mış mu si qi şü nas, is te dad lı or qan ifa-
çı sı Şə fəq Ab dul la ye va xey li müd dət dir 
ki, Azər bay can bəs tə kar la rı nın əsər lə ri-
ni, mu ğam və xalq mah nı la rı mı zı or qan 
üçün iş lə yə rək müx tə lif kon sert proq-
ram la rı ilə çı xış lar edir. Ü.Ha cı bəy li nin 
“Ko roğ lu” ope ra sın dan uver tü ra, S.Ha-
cı bə yo vun “Kar van” sim fo nik löv hə si, 
F.Əmi ro vun “Şur” sim fo nik mu ğa mı, 
“La çın” xalq mah nı sı və ifa çı nın tə lə bə-
lik il lə rin də for te piano üçün, da ha son ra 
or qan üçün iş lə di yi “Hu ma yun” mu ğa mı 
və bir sı ra di gər əsər lər Azər bay can da 
kon sert sa lon la rın da səs lə nən za man 
or qan alə ti nin hü dud suz səs im kan la rı-
nın, zən gin pa lit ra sı nın tə si ri din lə yi ci lə ri 
va leh edib. Or qan alə ti nin səs lən mə tər-
zin də Azər bay can mil li ru hu nun tə cəs sü-
mü hə mi şə ma raq la qar şı la nıb.

Ba zel şə hə rin də ke çi ri lən kon sert də 
isə Şə fəq Ab dul la ye va nın or qan və ka-
man ça üçün iş lə di yi əsər lər ilk də fə Azər-
bay can dan kə nar da səs lə nib. Or qan və 

ka man ça nın hə zin sə da la rı nın bir-bi ri nə 
qo vuş ma sı Av ro pa ta ma şa çı sı na bö yük 
zövq ya şa dıb. 

İfa çı kon sert dən son ra təəs sü ra tı nı bö-
lü şər kən de yib: “Ön cə İs veç rə də, məş-
hur kil sə də Azər bay can mu si qi si gü nü-
nün ke çi ril mə sin də təş ki lat çı lı ğı na gö rə 
la yi hə nin müəl li fi  Ar zu Əli ye va-Bod me rə 
də rin tə şək kü rü mü bil di ri rəm. Kon ser tin 
yük sək sə viy yə də təş kil olun ma sı məhz 

Ar zu xa nı mın mil li mu si qi mi zə, və tə ni-
mi zə olan də rin sev gi si nin tə cəs sü mü 
idi. Kon sert za ma nı qür bət də ya şa yan 
soy daş la rı mız la gö rüş, on la rın sev gi 
do lu söz lə ri hə mi şə xa ti rə miz də ya şa-
ya caq”.

Qeyd edək ki, kon sert də “Ba ya tı-Şi-
raz” və “Şur” mu ğam la rı, elə cə də Üze-
yir Ha cı bəy li, Va qif Mus ta fa za də və 
Ha cı Xan məm mə do vun əsər lə ri səs lən-
di ri lib.

Ge cə də həm çi nin dün ya ca məş hur 
fo toq raf And re Ca ba li nin Azər bay ca nın 
zən gin ta ri xi nə və fü sun kar tə biəti nə 
həsr olun muş fo to sər gi si nü ma yiş et di-

ri lib.
Son da la yi hə nin müəl li fi  Ar zu Əli ye va-

Bod mer çı xış edə rək Azər bay can dan kə-
nar da bu cür kon sert lə rin ke çi ril mə si nin 
va cib li yi ni və döv lət qu rum la rı mı zın bu 
iş də dəs tə yi nin əhə miy yə ti ni vur ğu la yıb.

Mu si qi bü tün dövr lər də mə də niy yət-
lər a ra sı dialo qun əsas va si tə lə rin dən bi ri 
olub. Azər bay can mu si qi si nin hə zin sə-

da la rı, or qan və ka man ça nın əs ra rən giz 
seh ri nin tə si ri hə lə uzun müd dət is veç rə li 
din lə yi ci lə rin qəl bin də ya şa ya caq.

Mehparə Rzayeva
musiqişünas

Orqan və kamançanın həzin sədaları İsveçrədə qovuşub



“Mədəniyyət” qəzeti redaksiyasının kollektivi Azərbaycan Dövlət Kukla 
Teatrının direktoru Rəşad Əhmədzadəyə qardaşı – tanınmış jurnalist, şair

Zülfüqar Rüfətoğlunun 
vəfatı ilə əlaqədar dərin hüznlə başsağlığı verir.

Allah rəhmət eləsin.

Yeddi ay sürən festivalın son dayanacağı 
Antalya olub

Tür ki yə nin mə də ni ir si ni və gə zib-gör mə li yer lə ri ni da ha ge niş 
ta nıt maq və öl kə nin mar ka də yə ri nə töh fə ver mək məq sə di-
lə Mə də niy yət və Tu rizm Na zir li yi tə rə fin dən bu il 16 şə hər də 
təş kil edi lən Mə də niy yət Yo lu Fes ti va lı ba şa ça tıb. Ümu mi lik də 
yed di ayı əha tə edən fes ti va la son ola raq Tür ki yə nin ən bö yük 
tu ris tik şə hə ri An tal ya ev sa hib li yi edib.

2–10 no yabr ta rix lə rin də ke çi ri lən An tal ya Mə də niy yət Yo lu 
Fes ti va lı da təd bir lə rin zən gin li yi və rən ga rəng li yi ilə diq qət çə kib. 
Proq ram öl kə nin mə də niy yət və tu rizm na zi ri Meh met Nu ri Er so-
yun iş ti ra kı ilə baş la yıb. Na zir bil di rib ki, An tal ya yal nız öl kə mi-
zin de yil, dün ya nın ən əhə miy yət li tu rizm mər kəz lə rin dən bi ri dir, 
bu fes ti val sa yə sin də onun mə də ni də yər lə ri nə də diq qə ti çə ki rik. 
Tür ki yə nin il bo yu tu rizm po ten sialı nı ta nıt maq və tu ris tik fəaliy-
yət lə ri 365 gü nə qə dər ge niş lən dir mək hə də fi  ni vur ğu la yan Er soy 
An tal ya nın bu nun üçün ba riz ör nək ol du ğu nu de yib.

Mə də niy yət Yo lu nun ön cə ki da ya na caq la rın da ol du ğu ki mi, An tal-
ya da da doq quz gün sü rən fes ti val proq ra mın da bü tün yaş qrup la rı-
na uy ğun kon sert lər, ta ma şa lar, sər gi lər, əy lən cə lər, sə nət gö rüş lə ri 
– 77 fərq li mə kan da ger çək lə şən ümu mi lik də 285 təd bir yer alıb.

An tal ya nın Kon yaal tı çi mər lik par kın da qu ru lan əsas səh nə də 
xalq mu si qi sin dən ope ra ya, po pul yar mu si qi dən teat ra qə dər təq-
di mat lar olub, məş hur ifa çı la rın kon sert lə ri ke çi ri lib. Dün ya nın ən 
məş hur rəqs qrup la rın dan olan “Ana do lu atə şi”nun As pen dos An-
tik Teat rın da yer li və xa ri ci tu rist lər qar şı sın da hey ra ne di ci çı xı şı 
da fes ti val proq ra mı na rəng qa tıb.

Fes ti val çər çi və sin də ar xeolo ji qa zın tı rəh bər lə ri ilə qə dim şə-
hər tur la rı, həm çi nin XX əs rin ün lü rəs sam la rın dan En di Uor hol 
və Pab lo Pi kas so nun əsər lə ri nin nü ma yi şi, Fri da Kah lo nun şəx si 
gün də lik lə rin dən il ham la nan sər gi də bö yük ma raq do ğu rub.

Qeyd edək ki, bu il dör dün cü sü təş kil edi lən Tür ki yə Mə də niy yət 
Yo lu Fes ti va lı nın əsa sı 2021-ci il də qo yu lub. Hər ötən il fes ti va lın 
coğ ra fi  ya sı ge niş lə nir. 

2024-cü ilin ap rel ayın da baş la yan bu də fə ki fes ti val av qus ta-
dək Ada na, Şan lıur fa, Bur sa, Sam sun, Trab zon, Van, Nev şe hir və 
Ər zu rum dan ke çib. Da ha son ra Mə də niy yət Yo lu nu Ça naq qa la, 
Qa zian tep, An ka ra, Kon ya, İs tan bul, Di yar bə kir, İz mir və son ola-
raq An tal ya qə bul edib.

Na zir Meh met Nu ri Er so yun söz lə ri nə gö rə, 2025-ci il də fes ti-
va lın are na sı da ha da ge niş lə nə cək. Növ bə ti il də Mə də niy yət Yo-
lu nun marş rut la rı na Ma lat ya, Ma ni sa, Mar din və Kay se ri də da xil 
edi lə rək şə hər sa yı 20-yə ça ta caq.

Royal arxasında İslam Manafovdur
Ankarada soydaşımızın növbəti konserti
No yab rın 24-də Azər bay ca nın Əmək dar ar tis ti İs lam Ma na fov 
An ka ra da kı “Mos tart haus” sə nət və kon sert sa lo nun da so lo 
kon sert lə çı xış edə cək. 

Us tad piano çu nun 
bu kon sert üçün seç-
di yi proq ram rən ga-
rəng li yi ilə diq qə ti çə-
kir. Qo ro vist, Bu zo ni, 
Qo dovs ki və Ta tum 
ki mi mu si qi ta ri xin də 
öz izi ni qoy muş da hi 
piano çu la rın ba rok-
ko döv rün dən XX əs-
rin caz mu si qi si nə dək 
fərq li nü mu nə lə rin for-
te piano üçün po pul yar iş lə mə lə ri proq ra ma da xil dir. 

Hə min gün İs lam Ma na fo vu din lə mə yə gə lən lər J.P.Ra mo nun 
kla ve sin üçün süita la rın dan par ça la rı, K.V.Qlük və C.Qam ba ti-
nin “Or fey” ope ra sın dan me lo di ya nı, İ.S.Ba xın “Xo ral pre lü di ya sı” 
(V.Kemp fi n təf si rin də) əsə  ri ni, həm çi nin M.Moş kovs ki, F.Şo pen, 
M.Qlin ka, M.Ba la ki rov, C.Gerş vin və S.Rax ma ni no vun məş hur 
bəs tə lə ri ni din lə yə bi lə cək lər.

Qəzet 1991-ci ilin yanvarından çıxır

MƏDƏNİYYƏT

16 no yabr Bey nəl xalq To le rant lıq Gü-
nü dür (In ter na tional Day for To le ran ce). 
1995-ci il no yab rın 16-da UNES CO-nun Baş 
Konf ran sın da “To le rant lıq prin sip lə ri Bə yan-
na mə si” qə bul edi lib və bu ta rix Bey nəl xalq 
To le rant lıq Gü nü elan olu nub.

147 il əv vəl...
16 no yabr 1877-ci il də Ru si ya-Tür ki yə 

mü ha ri bə si ge di şin də rus qo şun la rı Qars 
qa la sı nı ələ ke çi rib lər. O vaxt dan Ru si ya nın 
nə za rə tin də qa lan Qars 1920-ci il də Mus ta fa 
Ka mal pa şa nın baş çı lıq et di yi İs tiq lal sa va-
şın da iş ğal dan qur tul du.

105 il əv vəl...
15 no yabr 1919-cu il də Azər bay can Xalq 

Cüm hu riy yə ti nin ilk ali təh sil oca ğı – Ba kı 
Döv lət Uni ver si te ti fəaliy yə tə baş la yıb. 1919-
cu il sent yab rın 1-də Cüm hu riy yət Par la men-
ti bu ba rə də qə rar qə bul et miş di.

80 il əv vəl...

15 no yabr 1944-cü il də Sta li nin əm ri ilə 
Gür cüs ta nın Tür ki yə ilə sər həd böl gə sin də 
ya şa yan Ahıs ka türk lə ri nin de por ta si ya sı baş-
la nıb. Qə rar Tür ki yə nin SS Rİ-də ki türk xalq la-
rı ilə əla qə lə ri nin kə sil mə si yö nün də apa rı lan 
si ya sə tin da va mı idi. Ahıs ka lı lar Öz bə kis-
tan, Qa za xıs tan və Qır ğı zıs ta na kö çü rül dü.

1989-cu ilin Fər qa nə ha di sə lə rin dən son ra 
on la rın bir his sə si Azər bay ca na pə nah gə tir di.

41 il əv vəl...
15 no yabr 1983-cü il də Şi ma li Kipr Türk 

Cüm hu riy yə ti nin ya ran dı ğı elan edi lib. 1974-cü 
ilin “Ba rış hə rə ka tı”ndan (yu nan la rın türk əha li-
yə qar şı qır ğın la rı nı da yan dır maq üçün ada ya 
Tür ki yə hər bi kon tin gen ti nin ye ri dil mə si) son ra 
Şi ma li Kipr de-fak to müs tə qil ol muş du. ŞKTC 
in di yə dək yal nız Tür ki yə tə rə fi n dən ta nı nıb.

36 il əv vəl...
17 no yabr 1988-ci il də Ba kı da kı Le nin (in-

di ki Azad lıq) mey da nın da er mə ni lə rin Qa ra-
bağ id diala rı na və azər bay can lı əha li nin Er-
mə nis tan dan de por ta si ya sı na eti raz ola raq 
küt lə vi mi tinq lər baş la yıb. De kab rın 4-dək 
da vam edən mi tinq lər Azər bay ca nın ta ri xi nə 
mil li dir çə liş hə rə ka tı ki mi düş dü. 1992-ci il də 
17 no yabr Mil li Dir çə liş Gü nü elan edil di.

34 il əv vəl...
17 no yabr 1990-cı il də Nax çı van MSSR 

Ali Məc li si nin ye ni se çil miş tər kib də ilk ic la sı 
ke çi ri lib. De pu tat Hey dər Əli ye vin sədr li yi ilə 
ke çən ic las da ta ri xi qə rar lar qə bul edi lib. Ali 
Məc lis də Azər bay can Xalq Cüm hu riy yə ti nin 

üç rəng li bay ra ğı qal dı rı lıb, mux tar res pub li ka-
nın adın dan “So vet So sialist” söz lə ri çı xa rı lıb.

25 il əv vəl...
18 no yabr 1999-cu il də İs tan bul da kı “Çı-

ra ğan” sa ra yın da Ba kı-Tbi li si-Cey han (BTC) 
neft kə mə ri la yi hə si ilə bağ lı ta ri xi sə nəd lər 
im za la nıb. Azər bay can, Gür cüs tan, Tür ki yə 
pre zi dent lə ri Hey dər Əli yev, Eduard Şe vard-
nad ze və Sü ley man Də mi rəl hö ku mət lə ra-
ra sı sa zi şi, üç öl kə nin rəh bə ri, ha be lə ABŞ 
Pre zi den ti Bill Klin ton və Qa za xıs tan Pre zi-
den ti Nur sul tan Na zar ba yev la yi hə nin dəs-
tək lən mə si nə dair “İs tan bul Bə yan na mə si”ni 
im za la yıb lar. 2002-ci il də in şa sı baş la yan 
BTC 2006-cı il də is ti fa də yə ve ril di.

14 il əv vəl...

16 no yabr 2010-cu il də Azər bay can xal-
ça sə nə ti UNES CO-nun Qey ri-Mad di Mə də-
ni İrs üz rə Hö ku mət lə ra ra sı Ko mi tə si nin 5-ci 
ses si ya sın da (Nay ro bi, Ke ni ya) “Bə şə riy yə-
tin Qey ri-Mad di Mə də ni İr si nin Rep re zen ta tiv 
Si ya hı sı”na da xil edi lib.

Hazırladı: V.Orxan

Olaylar, faktlar (15 – 18 noyabr)

Tarixdə  bu  günXronoqraf

15 no yabr Şi ma li Kipr Türk 
Cüm hu riy yə ti nin (ŞKTC) ya ran-
dı ğı gün dür. 1983-cü ilin bu 
gü nü Kipr ada sı nın türk əha li si 
öz gür lük mü ca di lə si nin da va mı 
ola raq cüm hu riy yə ti ni elan 
edib. Təəs süf ki, ötən onil lik lər-
də bey nəl xalq mü na si bət lər-
də ki iki li stan dart lar üzün dən 
haq sız izol ya si ya şə raitin də 
ya şa yan Şi ma li Kip rin müs tə qil-
li yi Tür ki yə dən baş qa bir döv lət 
tə rə fin dən hə lə ta nın ma yıb. 
Tür ki yə (ovaxt kı Os man lı) döv lə ti 
isə hə lə XV əsr dən Kipr də türk 
var lı ğı nın qa ran tı ol muş du...

Kipr ada sı (əra zi si 9,3 min kv. 
km.) dörd əsr dən çox – 1878-ci 
ilə qə dər Os man lı im pe ra tor lu-
ğu nun tər ki bin də olub. 1877–
1878-ci il lə rin Bal kan sa va şın da 
Ru si ya ya məğ lub olan Os man lı 
İn gil tə rə ni özü nə müt tə fi q et mək 
məq sə di lə Kip ri ona mü vəq qə-
ti ida rə çi li yə ve rir. Əs lin də, bu, 
Kipr üzə rin də Os man lı-türk ida-
rə çi li yi nin so nu idi. 

Bi rin ci Dün ya mü ha ri bə sin də 
Os man lı Al ma ni ya nın tə rə fi n də 
in gi lis lə rə qar şı sa va şa gi rir və 
mü ha ri bə də məğ lub ola raq Kip ri 
bir də fə lik iti rir. 1923-cü il də Tür ki-
yə Lo zan na an laş ma sı ilə ada nı 
Bri ta ni ya nın müs təm lə kə si ola raq 
qə bul edir. Bu dövr dən baş la ya-
raq Kipr də türk əha li si nə qar şı tə-
qib lər ar tır. 1929-cu il də ada da kı 
yu nan çox lu ğu in gi lis ida rə çi li yi nə 
qar şı çı xış la ra və Kip rin Yu na nıs-
ta na bir ləş di ril mə si (eno sis) uğ-
run da mü ba ri zə yə baş la yır. Bu 
çı xış lar İkin ci Dün ya mü ha ri bə sin-
dən son ra da da vam edir və Bri ta-
ni ya 1959-cu il də Kip rə müs tə qil lik 
ver mək qə ra rı na gə lir. Lon don da 
Bri ta ni ya, Tür ki yə və Yu na nıs tan 
tə rə fi n dən im za la nan an laş ma ya 
gö rə, Kipr ada sın da müs tə qil döv-
lə tin ya ra dıl ma sı qə ra ra alı nır.

1960-cı il də ada nın yu nan və 
türk ic ma la rı nın iş ti ra kı ilə Kipr 
Res pub li ka sı ya ra nır. İn gi lis lər 
ada nı ta ma mi lə tərk et mir lər, 
Kipr də on la rın iki hər bi də niz ba-
za sı sax la nı lır. 

Kipr Res pub li ka sı iki ic ma nın 
kon fe de ra tiv əsas da bir ara ya 
gəl mə si ilə qu rul muş du, öl kə nin 
pre zi den ti yu nan (Ma ka rios), vit-
se-pre zi dent isə türk ic ma sı nın li-
de ri (Fa zıl Kü çük) idi. 10 na zir dən 
iba rət hö ku mət də türk lə rin 3, 50 
nə fər lik par la ment də 15 ye ri var dı. 

La kin yu nan bö lü mün də “eno-
sis” ide ya sı qal maq da idi və 
1963-cü ilin de kab rın da yu nan 
tə rə fi n Kipr Res pub li ka sı nın 
kons ti tu si ya sı nı də yiş dir mək və 
türk bö lü mü nün ha ki miy yət də-
ki haq la rı nı mə nim sə mək cəh di 
ilə va hid döv lə tin möv cud lu ğu na 
son qo yu lur. 1964-cü ilin əv və lin-
də türk lər və yu nan lar ara sın da 
si lah lı mü na qi şə baş la nır.

Bu və ziy yət 10 il sü rür. 1974-
cü il də Yu na nıs tan da hər bi çev-
ri liş baş ve rir və ha ki miy yə tə 
gə lən “qa ra pol kov nik lər” dik ta-
tu ra sı iyu lun 15-də Kipr ada sı nın 
bü tün lük lə Yu na nıs ta na bir ləş di-
ril di yi ni elan edir. Türk lə rə qar şı 
ye ni qət liam baş la nır. 

Nə ha yət, iyu lun 20-də Tür ki-
yə döv lə ti Kipr də ki türk əha li si-
ni qır ğın lar dan qo ru maq üçün 
ada ya hər bi kon tin gent ye rit mə-
li olur. Ada nın iki yə bö lün mə si 
ba şa ça tır. 1975-ci il də ada nın 
türk bö lü mün də Kipr Türk Fe-
de ra tiv Cüm hu riy yə ti, 1983-cü il 
no yab rın 15-də isə ŞKTC elan 
edi lir. Kipr türk lə ri nin ön də ri Rauf 
Denk taş pre zi dent se çi lir və 22 il 
ŞKTC-yə rəh bər lik edir...

Ötən müd dət də Kip ri ye ni dən 
yu nan lar la türk lə rin bir gə ya şa dı ğı 
va hid döv lət ha lı na gə tir mək üçün 
səy lər ol sa da, yu nan tə rə fi n qey-
ri-konst ruk tiv li yi üzün dən bu, baş 
tut ma yıb. 2004-cü il də BMT-nin 
baş ka ti bi Ko fi  An na nın va si tə çi li-
yi ilə an laş ma müm kün gö rü nür-
dü. La kin yu nan lar re fe ren dum da 
“An nan pla nı”nı rədd et di. Bu na 
rəğ mən bey nəl xalq müs tə vi də ki 

əda lət siz lik bir da ha özü nü gös tər-
di və ada nın yu nan bö lü mü (Kipr 
Res pub li ka sı adı ilə) tək tə rəfl  i qay-
da da Av ro pa Bir li yi nə qə bul edil di. 
Türk lə rin “An nan pla nı”nı qə bul et-
mə si nə bax ma ya raq, Şi ma li Kipr 
bey nəl xalq izol ya si ya da qal dı və 
öz gür lük haq qı ta nın ma dı.

Bu nun la be lə, ŞKTC möv cud 
şə rait də və Tür ki yə nin dəs tə yi 
ilə in ki şaf et mək də dir. Son il lər-
də isə Türk Döv lət lə ri Təş ki la tı 
(TDT) müs tə vi sin də Kipr türk lə-
ri nə dəs tək özü nü gös tə rir. Əla-
mət dar hal dır ki, bu müs tə vi də 
Azər bay can da fəal ro lu nu nü-
ma yiş et di rir. 

Mə lum ol du ğu ki mi, 2022-ci il 
no yab rın 11-də TDT-nin Sə mər-
qənd də (Öz bə kis tan) ke çi ri lən 
zir və top lan tı sın da ŞKTC təş ki-
la ta mü şa hi də çi üzv qə bul edi lib. 
Bun dan son ra ilk ola raq Azər-
bay can Pre zi den ti İl ham Əli yev 
ŞKTC li de ri Er sin Ta ta rı öl kə mi zə 
də vət et di. 2023-cü ilin okt yab rın-

da bu sə fər əs na sın da Ba kı da Şi-
ma li Kipr gün lə ri də təş kil edil di.

2024-cü ilin iyun ayın da ŞKTC 
Pre zi den ti Azər bay ca nın də-
və ti ilə TDT-nin Şu şa da ke çi ri-
lən qey ri-rəs mi zir və gö rü şü nə 
qa tıl dı. “Qa ra bağ da di gər türk 
döv lət lə ri nin bay raq la rı ilə ya-
na şı dal ğa la nan bay ra ğı mız bü-
tün dün ya ic ti maiy yə ti nə ve ri lən 
açıq-ay dın me saj ol du. Qar daş lı-
ğı mız Lef ko şa dan Ba kı ya qə dər 
əbə di ola caq” – Er sin Ta tar Azər-
bay can rəh bə ri nə tə şək kü rü nü 
ifa də edə rək be lə de miş di.

Bu gün lər də, 6 no yabr da isə 
ŞKTC li de ri TDT-nin Biş kek də 
ke çi ri lən zir və gö rü şün də iş ti rak 
edib. Er sin Ta tar çı xı şı za ma nı 
türk döv lət lə ri ni ŞKTC-ni ta nı-
ma ğa və TDT-yə tam hü quq lu 
üzv qə bul et mə yə ça ğı rıb.

Cüm hu riy yə ti nin 41 ya şı nı 
qeyd edən Şi ma li Kipr türk lə-

ri haq lı ola raq bu yol da dəs tə yi 
öz qar daş la rın dan göz lə yir. Bu 
xü sus da rəs mi Ba kı nın möv qe yi 
isə bəl li dir. “Azər bay can ola raq 
biz Şi ma li Kipr Türk Cüm hu riy-
yə ti nin TDT-də tam hü quq lu üz-
və çev ril mə si ni dəs tək lə yi rik. 
Şi ma li Kipr Türk Cüm hu riy yə ti 
Türk dün ya sı nın bir par ça sı dır” – 
Azər bay can rəh bə ri bu il iyu nun 
6-da TÜRK PA-nın Ba kı da kı ic la-
sı na qa tı lan nü ma yən də he yət-
lə ri ilə gö rüş də be lə de yib. 

İn di qa lır Tür ki yə və Azər bay-
can la bə ra bər di gər TDT üzv lə ri-
nin də səy bir li yi ilə bu nu ger çək-
ləş dir mək...

Vüqar Orxan

Olaylar, faktlar (15 – 18 noyabr)

Tarixdə  bu  günTarixdə  bu  gün

Şimali Kipr türkləri Cümhuriyyətin
41 yaşını qeyd edirlər

Ən qısa romana görə Buker mükafatı aldı
İn  gi  lis di  lin  də ədə  biy  yat üz  rə ən nü  fuz -
lu təl  tif sa  yı  lan Bu  ker mü  ka  fa  tı  nın (The 
Booker Pri  ze) 2024-cü il  də qa  li  bi Sa  man  ta 
Har  vi (Sa  mant  ha Har  vey) olub. 

49 yaş  lı in  gi  lis ya  zı  çı  nın mü  ka  fa  ta la  yiq 
gö  rü  lən “Or  bit” ro  ma  nı bey  nəl  xalq kos  mik 
stan  si  ya  da olan al  tı ast  ro  nav  tın hə  ya  tın  dan 
bir gü  nü əks et  di  rir.

Mü  ka  fa  tın say  tın  da qeyd olu  nur ki, ki  tab 
“hər bir in  san hə  ya  tı  nın fər  di və kol  lek  tiv də -
yə  ri  ni əks et  di  rə  rək si  zi Ye  rin əzə  mə  ti  ni mü -
şa  hi  də et  mə  yə də  vət edir”.

Bu, Bu  ker mü  ka  fa  tı  nı qa  za  nan ilk kos  mos 
möv  zu  lu ki  tab  dır və ey  ni za  man  da 136 sə  hi -
fə  lik ən qı  sa ro  man  dır.

Xa  tır  la  daq ki, Bu  ker mü  ka  fa  tı 1968-ci il  də 
Bu  ker-Mak  kon  nel (Booker-Mc  Con  nel) qi  da 
şir  kə  ti  nin dəs  tə  yi ilə tə  sis edi  lib. Mü  ka  fa  tın 
məb  lə  ği 50 min funt-ster  linq  dir.

2005-ci il  dən isə mü  ka  fa  ta əla  və ola  raq 
Bey  nəl  xalq Bu  ker mü  ka  fa  tı (The İn  ter  na  tional 
Booker Pri  ze) da tə  sis edi  lib. Bu mü  ka  fat in  gi  lis 
di  li  nə tər  cü  mə olun  muş və Bö  yük Bri  ta  ni  ya  da 
çap edil  miş əsər  lə  rə ve  ri  lir. Onun da məb  lə  ği 
50 min funt-ster  linq  dir və müəl  lif ilə əsə  rin tər -
cü  mə  çi  si ara  sın  da bə  ra  bər bö  lü  nür. 2024-cü il 
üçün bu mü  ka  fa  ta al  ma  ni  ya  lı ya  zı  çı Cen  ni Er -
pen  bek və onun “Kairos” ro  ma  nı  nı in  gi  lis di  li  nə 
tər  cü  mə edən Maykl Hof  mann la  yiq gö  rü  lüb  lər.


